
A VISITA DE JOSEPH RATZINGER A COMPOSTELA (6 de Novembro 2010)

Antecedentes

O 1° de Marzo de 2010, o arcebispo catolico de Compostela, D. Julidn Barrio,
viaxa ao Vaticano onde ¢é recebido en audiéncia polo Sr. Ratzinger, Papa da
igrexa catolica, a quen reitera o convite formulado anteriormente en varias
ocasions para que visite a cidade. Integrado no seu séquito viaxa tamén o Sr.
Nunez Feijoo, actual Presidente da Xunta de Galiza.

Previamente, por "canle reservado", o Sr. Barrio recebera xa confirmaciéon de
que Sr. Ratzinger aceitava vir a Compostela como "peregrino da fé", como "un
mais dos millares de peregrinos que visitan a cidade por razdns relixiosas".
Finalizada a audiéncia con o arcebispo, o Sr. Ratzinger recebe na sua biblioteca
privada o Sr. Nunez Feijéo, que se soma ao convite indicando que fala,
traducimos as suas proprias palabras, "no meu nome proprio, no de todas as
forzas politicas e todos os sectores da sociedade galega, sin excepcion
algunha" (énfase no orixinal)i Estas afirmacions e a sua viaxe como Presidente
da Xunta de Galiza formando parte do séquito arcebispal resultan
incompativeis con o principio de neutralidade do artigo 16.3 da Constituicion
Espafiola (CE), que, como declarou o Tribunal Constitucional nas SSTC 24/1982,
de 13 de maio, e 340/1993, de 16 de novembro, "veda cualquer tipo de confusién
entre funcions relixiosas e estatais" no desenvolvimento das relaciéns de
cooperacion do Estado con a Igrexa catdlica e o resto de confisidns; antes ao
contrdrio, serve a garantia da sua separacidn, "introducindo deste xeito unha
ideia de aconfisionalidade ou laicidade positiva" (STC 46/2001, de 15 de
Febreiro, FJ 4).

As consecuencias de unha "'peregrinaxe da fé"'

Ora ben, a viaxe do Sr. Nufiez Feijoo, financiada con o erario, non € mais do que
o prélogo de unha série de actuacions dos poderes publicos que atentan
claramente contra a legalidade democratica.

Os preparativos para receber o Sr. Ratzinger, que viaxa a Compostela,
lembremos, "por razdns relixiosas" (unha "peregrinaxe da fé"), venen
acompanados de medidas extraordindrias que limitan mui seriamente, cando
non eliminan por completo, direitos fundamentais e liberdades publicas
reconecidos na Carta de Direitos Fundamentais da UE, na Constituicion
Espariola (CE) e outras normas do noso ordenamento xuridico.

Abolicion de direitos

En concreto, o Concello de Compostela publica o 7 de Outubro na seccion
"Avisos" da sua paxina web o chamado Acordo sobre medidas operativas e de
sequridade que se tomardin na zona historica con motivo da visita do Papa o 6 de
novembro, medidas que afectan directamente no parecer de EsCULCA trés
direitos fundamentais: o direito fundamental a libre circulacién polo territorio
do Reino de Espana (art. 19 CE), o direito fundamental a producion artistica
(art. 20.1 CE) e o direito fundamental de reunién (art. 21.2 CE), todos eles en
relacion con o principio de legalidade do art. 9 CE).

Alén diso, as medidas contempladas no Acordo vulneran tamén o ordenamento
especifico das Corporacidns Locais, concretamente o estabelecido no art. 18 da
Lei 7/1985, de 2 de abril, de Réxime Local, que determina o direito de vicifos e
vicinas a utilizaren, de acordo con a sua natureza, os servizos publicos
municipais e acederen aos aproveitamentos comunais, consoante as normas
aplicaveis.

Por outra parte, a limitacion de movimentos, as restriciéns de aceso a espazos
publicos, o impedimento de reunions pacificas en lugares publicos e a
proibicién de actividades artisticas nas ruas, medidas que se contemplan no
Acordo, son adoptadas mediante unhas denominadas "medidas operativas" de
infimo rango normativo. Non foron acordadas en sesion plendria nen en Xunta
de Governo ainda que a restricion de direitos fundamentais non pode facer-se
por meio de calquer norma, sob pena de infrinxir o principio de legalidade do
art. 9 CE.

Recurso de ESCULCA

O ataque as normas de convivéncia democratica que este acordo significa leva
EsCULcA a interpor un recurso contenciosoadministrativo especial de

proteccion dos direitos fundamentais da persoa e a pedir a suspension cautelar
destas medidas que supofien a todas luces unha intervencién desproporcionada
na liberdade de deambulacion en espazos da cidade.

Alega EsCULCA no seu escrito que, de non se adoptar a medida de suspension
da execucion do acto impugnado, o recurso veria-se privado, loxicamente, de
sentido por carecer de efectividade algunha unha vez decorrido o periodo da
sua implementacion.

A pretension de suspender a vixencia do acto administrativo resulta fundamental xa
que, o tratarse de medidas para un momento puntual, os seus efectos se producirdn o
proximo dia 6 de novembro, polo que a tutela xurisdiccional que se insta non admite
demora, xa que de non suspenderse os seus efectos, a vulneracion dos dereitos
fundamentais se teria producido sen remedio. (Alegacion Terceira, 3).

Intervenciéns coactivas

Nos dias prévios a visita do Papa catdlico, numerosas persoas penduraron nas
xanelas das suas vivendas bandeiras da plataforma Eu non te espero. Muitas
destas persoas receberon visitas de axentes dos corpos policiais que nunhas
ocasidons pediron rexistar o interior da vivenda e noutras a retirada das
bandeiras criticas con a visita do Sr. Ratzinger. Nos casos en que non estava
ninguén na casa no momento da visita, os axentes solicitaron informacion aos
vicinos sobre as persoas que moran nela. O Movemento polos Dereitos Civis
(www.movemento.org) denunciou estas actuacions intimidatdrias e afirmou ter
constancia directa de tres casos nas ruas San Pedro e Salvadas e na Av. do
Restollal.ii

EsCULCcA, pola sua parte, ten constancia testemunal directa de 5 intervenciéns
policiais destas caracteristicas: unha na Rua dos Loureiros (con interrogatorios
as persoas que moran nos apartamentos vicinos), duas na Av. do Restollal
(unha delas na vivenda de wunha familia migrante que abandonou
posteriormente Galiza), unha nun local comercial da Av. San Lazaro (Peixeria
do Camifno), onde os axentes insistiron para que fose retirada a bandeira, e
outra nunha vivenda deste mesmo bairro, onde procederon a un rexisto
autorizado pola proprietaria.

Un portavoz da Xefatura Superior de Policia na Galiza afirmou que non se tifian
dado instrucions oficiais para a retirada de bandeiras e mensaxes criticas, mais
introduciu de imediato unha precision que non deixa de ser curiosa: "con a

grande presenza policial destes dias en Santiago é mui dificil para os mandos
policiais conecer se se produciron actuacidéns isoladas a marxe das ordes
oficiais". Iii

Proibicion de manifestacions publicas

O 30 de Outubro D. Xoan Xosé Pérez Lorenzo, Dna. Sandra Garrido Fernandez,
D. Angel Enrique Abalde Gil e D. Vicente Vazquez Freire comunicaron a
Delegacion do Governo a celebracion de unha manifestacion en Compostela
que teria lugar o dia 4 de Novembro de 2010 e partiria da Alameda para
finalizar, despois de percorrer diversas ruas da cidade, na Praza do Toural.

A manifestacion foi expresamente proibida o 2 de Novembro por Resolucién do
Subdelegado do Governo na Corufia, D. José Manuel Pose Mesura, por
incumprimento do prazo minimo de 10 dias para a obrigada comunicacion a
autoridade governativa. Ainda que a resolucién foi recorrida de imediato por
Dna. Sandra Garrido Fernandez (Recurso contencioso-administrativo de Direito
de Reunién num. 1/2010) e o recurso foi admitido a tramite, a audiéncia so6 se
celebrou o dia 9 de Novembro, 5 dias depois da data prevista para a celebracion
do acto.

A negativa de un direito fundamental por unha cuestion meramente incidental
como € o prazo de comunicacion (que non de solicitude de autorizacidn)
responde na nosa opinién a unha visién autoritaria dos requisitos dese direito e
ao entendimento dese direito fundamental como submetido a autorizacion, algo
que en modo algun pode ser aceitado, pensamos, nunha interpretacion
garantista da lei.

Alids, a decision de proibir expresamente a manifestaciéon revela ao noso
parecer a vontade de obstaculizar por todos os meios posiveis a celebracion de
actos criticos con a visita do Sr. Ratzinger, mesmo cando eses obstaculos
puderen provocar un mal maior para o interese xeral do que aquel que en teoria
se pretende evitar.

O forte dispositivo policial que acompafiou a concentracién de persoas que
apesar de todo se reuniron na Alameda de Compostela o dia 4 a hora prevista e
a sua actuacidn posterior provocou desordes que facilmente poderian ter sido
evitadas.

A actuacion policial o dia 4 de Decembro

Unha vez a concentracion comezara xa a disolver-se, axentes da Policia
Nacional cargaron contra grupos de persoas que se dirixian ao casco histdrico e
agrediron varios camaras e xornalistas.

H. B., cdmara de Galiza Contrainfo, foi agredido por varios axentes na Praza de
Galiza. Despois de lle propinaren numerosos golpes no corpo e na camara, un
dos axentes berrou-lle: "A ti te veo en todas".

Outro camara, neste caso da TVE, recebeu asi mesmo vdarios empurréns dos
axentes. Un fotografo do xornal El Pais tamén recebeu o golpe de un axente.
Outro xornalista, neste caso sen identificar, foi retido por varios axentes.

Por outra parte, o Bar As Duas foi rodeado por axentes antidisturbios que
proferiron insultos desde a porta contra as persoas que estavan no interior e
bateron con as porras nas portas e xanelas do local. Durante algo mais de unha
hora impediron a entrada e saida de persoas no local.

A actuacion policial o dia 6 de Decembro

Na noite do dia 6, un individuo que circulava en compania de amigos pola
Praza Cervantes recebeu un golpe na nuca. Sen saber quen fora o autor da
agresion, o agredido virou-se instintivamente ao tempo que dicia "Que fas
mamon!" e nese momento viu que o agresor era un axente da policia. O axente
tentou prendé-lo e isto provocou a imediata, e loxica, reaccion do grupo de
amigos que o acompanava, o que permitiu o agredido escapar a correr. Un dos
membros do grupo foi identificado polos axentes.

Outras actuacions

A Policia Nacional e representantes da Conferéncia Episcopal negaron-se,
alegando medidas de seguranza, a entregar a un cdmara e un fotografo de
Galiza Contrainfo as credenciais para a cobertura dos actos oficiais da visita do
Sr. Ratzinger que previamente lles foran concedidas pola propria Conferéncia
Episcopal.

I.C., redactora de Novas da Galiza que tramitara as solicitudes, viu como tamén
as suas credenciais, que obravan xa no seu poder, eran "desactivadas" despois
de ela se ter interesado polas razéns de tan grave comportamento.

Todas as persoas que quixeron entrar nas ruas bloqueadas do casco historico o
dia 6 tiveron que aceitar ser identificadas e permitir que os seus bolsos fosen
rexistados. Despois foron escoltadas por axentes da policia ao lugar de destino.
Nunhas manifestacions insolitas do punto de vista do Direito Internacional
Publico, o alcalde de Compostela chegou a afirmar que sobre unha ampla zona
no contorno da catedral, incluidas as cinco prazas colindantes (Obradoiro,
Quintana, Praterias, Cervantes e Inmaculada) se ia aplicar o “principio de
extraterritorialidade”, de forma que pasarian a ser temporalmente “territorio
vaticano”. E o certo é que, durante a xornada do 6 de Novembro, a seguranza
das referidas prazas e da propria casa do Concello foi organizada por mandos
policiais do Vaticano.

Conclusions

A actuacion dos poderes publicos na organizacién e desenvolvimento da
recente visita do dirixente da igrexa catolica a Compostela non pode deixar de
suscitar séria preocupacion en asociacidns como a nosa que se afanan en
defender os direitos e liberdades publicas garantidos na Constituicién. A
integracion de destacados representantes institucionais no séquito eclesidstico
que viaxou ao Vaticano a formalizar a visita e a participacion de outros muitos
nos actos relixiosos do dia 6 de Novembro en Compostela, xestos de submision
incluidos, atenta directamente, como antes indicamos, contra o principio de
neutralidade en matéria relixiosa recollido no artigo 16.3 da CE.

A opacidade con que foron tramitadas todas as adxudicacions de contratos
institucionais de insercion publicitaria para anunciar a visita do Sr. Ratzinger,
recorrendo ao procedimento negociado sen publicidade previsto para
situacions de urxéncia (agora si de maneira por completo inxustificada), foi
apenas unha expresion mais da falta de transparéncia que rodeou todo o
relativo ao custo que supuxo para o erdrio esta visita. Opacidade que lesiona
severamente o direito a informacién recofiecido na CE (artigo 20.1).

O clima de censura xerado polas proprias instituiciéns contra calquer expresion
critica propiciou que outros sectores da sociedade, nomeadamente os grandes

meios de comunicacion, exercesen a censura nos seus respectivos ambitos,
como denunciou en carta de 22 de Novembro dirixida ao Delegado do Governo,
D. Antoén Louro, o Colexio Profesional de Xornalistas de Galicia, facendo-se eco
das numerosas " queixas postas en cofiecemento deste Colexio polo intento de
silenciar voces criticas coa visita papal, trabas e impedimentos 4 saida de
publicacions, ameazas de boicot a medios que publiquen opinions discrepantes,
chamamentos & censura, insultos a xornalistas ou non publicacion de cartas ao
director con opinions criticas".

Infelizmente, non é esta a primeira ocasion en que EsCULcA observa con
preocupacion o comportamento antidemocratico, e mesmo anticonstitucional,
dos poderes publicos en Galiza. A participacion de responsaveis institucionais
en actos relixiosos, o ocultamento de informacién a cidadania mediante ardides
legais, a identificacion imotivada de persoas na via publica e o rexisto rotineiro
das suas pertences privadas, a atitude prepotente e abusiva de axentes das
forzas policiais ou a proibiciéon expresa de manifestacions ao amparo de
cuestions meramente incidentais, parece ter-se convertido en norma de
actuacion institucionalizada.

Compostela, Decembro de 2010.

i) Vida Nueva - 02/03/2010
ii) La Opinioén (29/10/2010)
iii) (La opinidén, 29/10/10)

www.esculca.net

